
ᖃᐅᔨᒪᔭᐅᒋᐊᓕᒃ: ᑯᐯᒻᒥ ᐅᓐᓂᓘᒪᐅᑎᓕᕆᔩᑦ ᖃᐅᔨᒋᐊᕈᓐᓇᓚᐅᖕᖏᒪᑕ ᓱᓕᒐᓗᐊᕐᒪᖔᑕ ᐃᓄᒃᑎᑐᑦ ᐊᓪᓚᓯᒪᔪᓂᒃ 

ᑌᒣᒻᒪᑦ ᓇᓛᒍᑦᓯᐊᕋᓗᕐᒪᖔᑕ ᐊᓪᓚᑕᐅᓯᒪᔪᓂᒃ ᓱᕐᖁᐃᓯᒍᓐᓇᔭᖏᓪᓚᑦ. 

 

 

ᖃᓄᐃᑦᑐᒥᑦᑐᕕᓂᐅᓂᖏᑦ 

ᓄᓇᕐᔪᐊᒥ ᓄᓇᖕᖑᐊᒥ ᐃᑲᖓᔫᑉ 55 ᖁᓛᓂᑦᓱᓂ, ᓄᓇᕕᒃ ᑯᐯᓕᒫᒥ ᐊᕐᕙᓗᐊᑲᓵᑦᓯᐊᕆᔭᐅᕗᖅ ᐊᖏᓂᖓ. ᓄᓇᕕᒻᒥᐅᑦ 

ᓄᓇᓕᓐᓂ 14-ᓂ ᓄᓇᓖᑦ ᓯᑦᔭᓂ ᐱᑐᑦᓯᒪᖃᑎᒌᑦᔭᖏᑦᑐᓂᒃ ᓄᓇᑎᒍᑦ ᐊᒻᒪᓗ ᐃᓄᒋᐊᓐᓂᖏᑦ 200-ᓂᑦ 2,500-ᓄᑦ 

ᑎᑭᑦᑐᓂᒃ ᐃᓄᒋᐊᑦᑑᓂᖃᕐᓱᑎᒃ. ᐃᓄᒋᐊᓐᓂᖏᑦᑕ ᐊᕝᕙᓗᐊᖏᑦ 25 ᒥᑦᓯᑎᒍᑦ ᐅᑭᐅᓖᑦ. 

ᔭᒥᔅ ᐱᒥ ᑯᐯᒃᓗ ᑕᕐᕋᖓᓂ ᐊᖏᖃᑎᒌᒍᑎᐅᓯᒪᔪᖅ (ᐊᖏᖃᑎᒌᓐᓂᖅ) ᓄᐃᑦᓯᓚᕿᓯᒪᔪᖅ ᑲᑎᕕᒃ ᐃᓕᓐᓂᐊᓂᓕᕆᕕᒻᒥᒃ, 

ᓄᓇᕕᒻᒥ ᐃᓕᓐᓂᐊᕕᓕᒫᓂᒃ ᐊᐅᓚᑦᓯᔨᐅᓯᒪᓕᕐᓱᓂᓗ 1978-ᒥᓂᑦ. 

ᐃᓕᓴᕐᓂᓕᕆᔩᑦ ᐱᓇᓱᐊᖃᑦᑕᓯᒪᔪᑦ ᐃᓕᓐᓂᐊᕖᑦ ᐋᕐᕿᓱᕐᓯᒪᐅᑎᑦᓴᖏᓐᓂᒃ ᓄᓇᕕᒻᒥ ᐃᓂᓪᓚᖓᐅᓯᐅᒐᔭᕐᑐᓂᒃ 

ᑕᒐᑕᒐ/ᒫᓐᓇ ᓄᐃᑕᓕᕐᑐᓂᒃ ᐊᒻᒪᓗ ᐃᓄᑦᑎᑐᑦ ᐃᓕᓭᒍᑎᑦᓴᓕᐅᕐᐸᓱᑎᒃ, ᐃᓄᐃᓪᓗ ᐱᐅᓯᑐᖃᖏᓐᓄᑦ ᓄᐃᑕᑎᑦᓯᔪᓂᒃ 

ᐃᓕᓭᒍᑎᑦᓴᓕᐅᕐᐸᓱᑎᒃ. 

ᑯᐯᒻᒥ ᐅᓐᓂᓘᑎᓕᕆᔩᑦ ᐅᓚᐱᑦᓯᓚᕿᓂᕕᓂᖏᑦ ᐃᑲᔪᕐᓯᒐᓱᐊᒧᑦ 

ᑯᐯᒻᒥ ᐅᓐᓂᓘᑎᓕᕆᔩᑦ ᐅᓐᓂᓗᕝᕕᐅᓯᒪᒻᒪᑕ ᐃᓕᓴᕐᓂᓕᕆᓂᕐᒧᑦ ᐱᒍᑦᔨᕕᒃ ᑎᒥᐅᔪᖅ ᓄᓇᕕᒻᒥ ᐱᑦᓯᐊᖏᓐᓂᕋᕐᑕᐅᑎᓪᓗᒍ. 

ᐆᒥᖓᓗᐊᖕᖑᐊᖅ, ᐅᓐᓂᓗᑦᑐᐃᑦ ᑐᓴᕐᑎᓯᓯᒪᔪᑦ ᐃᓕᓐᓂᐊᑎᑦᓯᓯᐊᖕᖏᓂᖓ ᐱᓀᓗᑕᐅᓂᕋᕐᓱᒍ, ᐃᓕᓐᓂᐊᑎᑦᓯᒍᑎᖏᑦ 

ᓈᒻᒪᖏᓐᓂᕋᕐᓱᒋᑦ, ᐃᓕᓴᕆᐊᑦᓯᐊᖃᑦᑕᖏᑦᑐᐃᓗ, ᐃᓕᓭᔨᓪᓗ ᐊᓯᑦᔨᑲᑦᑕᓗᐊᕐᓱᑎᒃ ᓄᕐᖃᖃᑦᑕᑐᓄᑦ, ᐊᑕᑯᑖᕐᖃᔭᕋᑎᓪᓗ 

ᐊᒻᒪᓗ ᐱᓇᓱᒋᐊᕐᑐᖃᑦᑕᖏᓐᓂᖏᑦ ᐳᕐᑐᔪᓗᐊᕐᓱᑎᒃ ᐊᒻᒪᓗ ᐃᓕᓵᑦ ᐳᕐᑐᓂᕐᓴᓂᒃ ᐃᓕᓴᕆᐊᓪᓛᕈᒪᔪᐃᑦ 

ᐊᖑᒻᒪᑎᓯᒪᖕᖏᓗᐊᒧᑦ ᐃᓕᓴᕇᕐᓯᒪᒋᐊᓕᒻᒥᓂᒃ ᐊᕐᓱᕈᓐᓇᑐᒃᑰᕈᑎᖃᕐᐸᓱᑎᒃ ᐳᕐᑐᓂᕐᓴᒋᐊᓪᓚᓂᒃ 

ᐃᓕᓐᓂᐊᕆᐊᓪᓚᒐᓱᐊᓕᕋᓗᐊᕋᒥᒃ. 

 

ᑖᒃᑯᐊᓇᓂ ᑐᓴᕐᑎᓯᐅᑎᓂ, ᑯᐯᒻᒥ ᐅᓐᓂᓘᑎᓕᕆᔩᑦ ᑕᒪᑐᒥᖓ ᑐᓴᕐᕙᓚᑦᓯᒪᔪᑦ ᖃᓄᕐᑑᒋᐊᖁᔨᑦᓱᑎᒃ ᑯᐯᒃᑯᑦ 

ᐃᓕᓴᕐᓂᓕᕆᔨᒻᒪᕆᖏᓐᓂᒃ ᐊᒻᒪᓗ ᐳᕐᑐᓂᕐᓴᓂᒃ ᐃᓕᓴᕐᓂᓕᕆᔨᖏᓐᓂᒃ. ᖃᐅᔨᒪᔭᐅᒋᐊᓕᒃ ᐱᖁᔭᖅ ᓇᐅᓕᒫᓂᒃ 

ᓴᐳᒻᒥᒋᐊᕆᐊᖃᕐᓂᖅ ᐱᖁᔭᖅ, ᐃᓕᓴᕐᓂᓕᕆᔨᓂᒃ ᓵᑦᓯᒍᑕᐅᒍᓐᓇᔭᖏᒻᒪᑦ ᓲᖑᓂᖃᕐᕕᐅᒍᓐᓇᔭᖏᒻᒪᑕ ᓇᐅᓕᒫᓄᑦ 

ᑎᒥᖁᑎᒋᔭᐅᔪᓄᑦ ᐱᖁᔭᖅ ᐱᑦᔪᑎᒋᓗᒍ. 

 



 

 

 

 

ᑌᒣᒻᒪᑦ, ᑯᐯᒻᒥ ᐅᓐᓂᓘᑎᓕᕆᔩᑦ ᖃᐅᔨᓴᕐᓂᖓ ᑲᒪᒋᔭᖃᓚᐅᔪᖅ ᐃᓕᓴᕐᓂᓕᕆᔨᒻᒪᕆᓐᓂᒃ ᐊᒻᒪᓗ ᑯᐯᒃᑯᑦ 

ᐃᓕᓴᕐᓂᓕᕆᔨᒻᒪᕆᖓᑕ ᓄᑭᖃᕐᕕᖓᓂᒃ ᑲᒪᒋᒋᐊᓕᖏᓐᓂᓗ ᐊᓪᓓᑦ ᑯᔩᑦ ᐃᓄᐃᓪᓗ ᐊᒻᒪᓗ ᓇᔅᑳᐱᒃᑯᑦ ᐊᓪᓚᐅᒥᔪᐃᑦ 

ᐃᓕᓴᕐᓂᓕᕆᔭᐅᓂᖏᓐᓄᑦ ᐱᖁᔭᖅ ᐊᑐᕐᑕᐅᒋᐊᖃᕐᓂᖓ ᐱᑦᔪᑎᒋᑦᓱᒍ ᐊᒻᒪᓗ ᐊᖏᖃᑎᒌᓐᓂᐅᓯᒪᔪᖅ ᓄᓇᕕᒻᒥ 

ᐱᑦᔪᑎᒋᒻᒥᓱᒍ. ᑯᐯᒻᒥ ᐅᓐᓂᓘᑎᓕᕆᔩᑦ ᖃᐅᔨᓴᕐᓱᑎᒃ ᖃᐅᔨᓚᐅᕐᑐᑦ ᓱᕐᕃᓯᒪᓪᓚᕆᑦᑐᓂᒃ ᐃᓕᓐᓂᐊᓂᓕᕆᓂᕐᒧᑦ 

ᐱᑦᔪᔭᐅᑦᓯᐊᖏᓐᓂᖏᓐᓂᒃ ᓄᓇᕕᒻᒦᑐᑦ. ᑌᒣᒻᒪᑦ ᐅᓐᓂᑑᑎᓕᐅᓚᐅᕐᑐᑦ ᐱᐅᓯᐅᒥᒋᐊᕈᑎᑦᓴᓂᒃ ᐃᓕᓴᕐᓂᓕᕆᓂᕐᓄᑦ 

ᐱᑦᔪᔨᒍᑎᓂᒃ. 

ᑕᑯᔭᐅᓚᐅᕐᑐᑦ ᐅᓐᓂᑑᑎᓪᓗ ᐃᓕᓴᕐᕖᑦ ᐃᓂᓪᓚᖓᐅᓯᖓ ᐱᓪᓗᒍ 

ᑯᐯᒻᒥ ᐅᓐᓂᓘᑎᓕᕆᔩᑦ ᖃᐅᔨᓚᐅᕐᑐᑦ ᐊᒥᓱᐃᑦ ᓇᓗᓕᕐᑎᓯᒍᑎᐅᓲᒍᓂᖏᓐᓂᒃ ᐃᓄᓐᓂᒃ ᐅᕕᒐᕐᑐᐃᑦ ᐊᑑᑎᒋᐊᖃᓲᖏᓐᓂᒃ 

ᐃᓕᓐᓂᐊᓂᓕᕆᓂᐅᑉ ᐋᕐᕿᓱᓯᒪᔭᖏᑦᑎᒎᕐᓱᑎᒃ ᓇᐅᒃᑯᑐᐃᓐᓇᓕᒫᑦᓯᐊᖅ ᓇᓗᓕᕐᓯᒪᒍᑎᐅᓲᖑᓂᖏᑦ ᖃᐅᔨᔭᐅᓚᐅᕐᑐᑦ. 

ᐃᓕᓴᕐᕖᑦ ᐃᓂᓪᓚᖓᓂᖏᑦ ᐱᒻᒪᕆᐊᓗᕋᑕᕐᓂᒃ ᐱᔭᕆᐊᑭᑦᑐᑐᐃᓐᓇᑎᒎᓱᒍᑦᔭᖏᑦᑐᑦ ᐊᔪᐃᓐᓇᕋᓱᐊᒻᒪᕆᒋᐊᓕᓐᓂᒃ 

ᐱᓇᓱᐊᓲᒍᒐᒥᒃ, ᐃᓕᓐᓂᐊᑎᑦᓯᒍᑎᓕᐊᕆᑦᓱᓂᖏᑦ ᐱᓗᐊᕐᑐᖅ ᓱᖏᐅᑎᒐᓱᐊᕐᓗᒋᓪᓗ ᒋᐊᖃᕐᒪᑕ, ᐃᓕᓐᓂᐊᑎᑦᓯᔨᓂᒃ 

ᐱᓇᓱᑦᑎᖃᕋᓱᒋᐊᒥᒃ ᐊᒻᒪᓗ ᐱᑦᔪᔨᒍᑎᒋᒋᐊᓕᒻᒥᓂᒃ ᐃᓕᓐᓂᐊᑎᓂᒃ ᐃᓕᑦᓯᓴᕆᑦᑐᓂᒃ ᐅᕝᕙᓘᓐᓃᑦ ᐃᓗᓯᕐᓗᕈᑎᓕᓐᓂᒃ. 

ᓱᖏᐅᑎᒐᓱᐊᕐᓃᑦ ᐃᓕᓐᓂᐊᑎᑦᓯᒍᑎᓕᐊᒍᓯᒪᔪᓂᒃ 

ᓄᓇᕕᒻᒥ, ᐃᓕᓐᓂᐊᑎᑦᓯᒍᑎᓕᐊᒍᓯᒪᔪᐃᑦ ᐃᓄᐃᑦ ᐱᐅᓯᑐᖃᖏᓐᓅᓕᖓᓲᑦ. ᑌᒣᒃᑲᒥᒃ ᐊᑦᔨᒋᔭᐅᓲᒍᖕᖏᑐᑦ “ᖃᓪᓗᓈᓂ” 

ᐃᓕᓐᓂᐊᑕᐅᓲᓄᑦ. ᐅᖃᐅᓯᖅ ᐃᓕᓐᓂᐊᑎᑦᓯᒍᑎᐅᓲᖅ, ᐃᓕᓐᓂᐊᓯᕙᓪᓕᐊᔪᓄᑦ ᐳᒃᑭᓂᕐᐹᓂ, ᐃᓄᒃᑎᑐᑦ ᐃᓕᓴᕐᑕᐅᖄᓲᑦ. 

ᐳᕐᑐᓂᕐᒥ 4-ᒨᕋᒥᒃ, ᐅᐃᒍᐃᑎᑐᓪᓘᓃᑦ ᖃᓪᓗᓈᑎᑐᓪᓘᓃᑦ ᐃᓕᓴᕐᑕᐅᓯᓲᒍᑦᓱᑎᒃ. ᑕᒪᓐᓇ ᐃᓕᓵᓄᑦ ᓱᒐᓗᓗᐊᕐᑐᖅ. 

ᐊᒻᒪᓗᒋᐊᓪᓚᒃ, ᐃᓕᓐᓂᐊᑎᑦᓯᒍᑏᑦ ᐊᑐᕐᑕᐅᓲᑦ ᓄᐃᑕᓪᓚᕆᑦᓱᑎᒃ ᐊᑑᑎᓪᓚᕆᓲᖏᓐᓄᑦ ᐃᓕᖓᑦᔭᒐᑎᒃ ᐅᕝᕙᓘᓐᓃᑦ 

ᐃᓕᑦᓯᒍᑎᒋᓪᓚᕆᕐᖃᔭᑦᔭᓇᒋᑦ ᐅᖃᐅᓯᕐᓂᒃ ᐃᓕᓐᓂᐊᑎᑦᓯᒍᑎᐅᔪᓂᒃ. ᐅᖄᔭᐅᖃᑦᑕᑐᕕᓃᑦ ᓄᐊᑕᐅᓯᒪᔪᐃᑦ, 

ᐃᓕᓭᒍᑎᓕᐊᒍᓯᒪᔪᐃᑦ ᒥᑦᓵᓄᑦ ᐊᒻᒪᓗ ᐅᖃᐅᓯᕐᓂᒃ ᐃᓕᓭᓂᕐᒧᑦ ᒪᓕᒐᖅ, ᐃᓕᓐᓂᐊᑎᑦᓯᒍᑎᓕᐊᓪᓗ ᑭᖑᕙᕐᓯᒪᑦᓱᑎᒃ ᐊᒻᒪᓗ 

ᑭᖑᕙᕐᓯᒪᑦᓱᑎᓪᓗ ᐅᖃᐅᓯᕐᓂᒃ ᐱᒍᓐᓇᓯᑎᑦᓯᕙᓪᓕᐊᒍᑎᐅᒋᐊᓖᑦ ᐊᒻᒪᓗ ᐃᑉᐱᓇᕐᓱᑎᒃ ᐃᓄᓐᓄᑦ ᐅᕕᒐᕐᑐᓄᑦ 

ᐃᓕᑦᓯᕙᓪᓕᐊᓯᐊᕈᑕᐅᖕᖏᓂᖏᑦ. 

ᐅᕕᒃᑫᑦ ᐃᓕᓐᓂᐊᑕᒥᓂᒃ ᐱᔭᕇᒍᑎᑖᕐᑎᑕᐅᕙᑦᑐᒐᓗᐊᑦ ᐊᕐᓱᕈᓐᓇᑐᒃᑰᒋᐊᓪᓚᓲᑦ ᐳᕐᑐᓂᕐᓴᒋᐊᓪᓚᓂᒃ 

ᐃᓕᓴᕋᓱᐊᓕᑐᐊᕋᒥᒃ. ᐃᓕᓴᕈᒪᔭᒥᓂᒃ ᐃᓱᒣᓐᓇᕿᑎᑕᐅᖕᖏᓗᐊᕐᓱᑎᓪᓗ ᐃᓕᓴᕇᕐᓯᒪᒋᐊᓕᒻᒥᓂᒃ ᐃᓕᓴᕐᑕᐅᓯᒪᖕᖏᓗᐊᒧᑦ 

(ᓱᓇᑦᓴᔦᑦ ᖃᓄᐃᓕᖓᓗᑎᒃ ᐅᐊᕈᑎᒌᒍᓐᓇᒪᖔᑕ, ᓱᓇᑐᐃᓐᓇᓂᓪᓗ, ᓱᒧᑦ ᑌᒣᓚᕿᒻᒪᖔᑕ ᐱᐅᓯᕐᒥᑎᒍᑦ, ᓲᖑᓂᕐ ᓴᓂᓪᓗ 

ᐳᕐᑐᓂᕐ ᓴᒥ IV-ᒥ V-ᒥᓗ ᑲᑎᑦᔪᑎᓐᓂᐊᕈᓯᕐᓂᒃ/ᑭᑎᓯᑦᓯᒍᑎᓐᓂᐊᕈᓯᕐᓂᒃ) ᐊᒥᓱᓂ ᐳᕐᑐᓂᕐᓴᓂ ᐃᓕᓭᒍᑎᐅᓲᓂ. 

ᑯᐯᒻᒥ ᐅᓐᓂᓘᑎᓕᕆᔩᑦ ᑕᑯᓐᓈᑐᒐᓗᐊᑦ ᐋᕐᕿᒍᑎᑦᓴᖃᕐᓂᖏᓐᓂᒃ. ᓄᐃᑕᐅᔪᖃᕐᖃᒥᓚᐅᔪᒻᒪᑦ ᐃᓕᓭᒍᑎᑦᓴᐅᒐᔭᕐᑐᓂᒃ 

ᕿᒥᕐᕈᔨᐅᓚᖓᔪᓂᒃ ᑯᐯᒃᑯᑦ ᐃᓕᓴᕐᓂᓕᕆᔨᒻᒪᕆᖏᑦ ᑲᑎᕕᒃ ᐃᓕᓴᕐᓂᓕᕆᔩᓪᓗ ᐱᓇᓱᐊᖃᑎᒌᕐᕕᒋᓚᖓᔭᖓᓂᒃ ᐊᒻᒪᓗ ᑯᐯᒃᑯᑦ 

ᐃᓕᓴᕐᓂᓕᕆᔨᖏᑦᑕ ᕿᒥᕐᕈᕕᒋᓚᖓᔭᖓᓂᒃ ᓄᓇᖃᕐᖄᓯᒪᔪᐃᑦ ᐃᓕᓵᑦ ᐃᓕᑦᓯᓯᐊᕈᑎᒋᒍᓐᓇᑕᖏᓐᓂᒃ ᑲᒪᓚᖓᔪᐃᑦ 

ᓄᐃᑕᐅᕐᖃᒥᐅᒻᒪᑕ, ᑕᒪᒃᑯᐊ ᐋᕐᕿᒋᐊᕈᑎᑦᓴᓄᑦ ᐃᓚᐅᒍᓐᓇᑐᑦ. ᑯᐯᒻᒥ ᐅᓐᓂᓘᑎᓕᕆᔩᑦ ᑯᐯᒻᒥ ᐃᓕᓴᕐᓂᓕᕆᔨᒻᒪᕆᓐᓂᒃ 

ᐱᓇᓱᖃᑕᐅᒋᐊᖃᕐᑐᕆᑦᓯᔪᑦ ᕿᒥᕐᕈᔨᐅᓚᖓᔪᓄᑦ, ᐸᕐᓀᒍᑎᑦᓴᓕᐅᕐᓗᑎᒃ ᑐᕌᒐᑦᓴᓂᒃ ᐊᒻᒪᓗ ᖃᖓᓪᓗᐊᖅ 

ᐱᓇᓱᐊᕐᑕᐅᒋᐊᖃᕐᒪᖔᑕ ᐱᓇᓱᐊᕐᑕᐅᒋᐊᓖᑦ ᓇᓗᓀᕐᓗᒋᑦ ᓄᓇᖃᕐᖄᓯᒪᔪᐃᑦ ᐃᓄᐃᓪᓗ ᐃᓕᓵᑦ 

ᐱᑦᔪᔭᐅᒍᑎᒋᒋᐊᓕᖏᓐᓂᒃ ᐃᓕᓐᓂᐊᓂᒃᑯᑦ ᓂᕆᐅᒋᔭᖏᑦᑎᒎᑦᓭᓇᕐᑎᓗᒋᑦ ᐊᒻᒪᓗ ᐱᐅᓯᑐᖃᖏᑦᑎᒍᑦ ᓱᖏᐅᑎᔭᐅᒍᓐᓇᓗᑎᒃ 

(ᐅᓐᓂᑑᑎᓂ 2-ᒥᑦᑐᑦ 3-ᒥᑦᑐᓗ) 

ᐃᓕᓭᔩᑦ (ᐃᓕᓐᓂᐊᑎᑦᓯᔩᑦ) 

ᓄᓇᕕᒻᒥ ᐃᓕᓐᓂᐊᓂᓕᕆᓂᒃᑯᑦ ᐱᓂᐊᕐᓂᓕᕆᐅᑎᐅᓲᑦ ᐊᕐᓱᕈᑎᐅᑦᓱᑎᒃ ᐱᓇᓱᑦᑎᓅᓕᖓᓲᒍᕗᑦ. ᐊᕐᕌᒍᓂ ᐊᒥᓱᓂ ᑌᒪᖕᖓᑦ 

ᐊᕐᕌᒍᑕᒫᑦ, ᑲᑎᕕᒃᑯᑦ ᐃᓕᓴᕐᓂᓕᕆᔩᑦ ᐃᓕᓭᔨᑦᓴᓯᐅᕆᐊᖃᖏᓐᓇᓲᑦ ᓱᕐᓗ ᐅᓇᑕᕐᑐᑎᑐᑦ ᐃᓕᓭᔨᑦᓴᓯᐅᕐᓱᑎᒃ 10 

ᒥᑦᓵᓂᑦᑐᓂᒃ ᐃᓕᓐᓂᐊᓇᖅ ᐱᒋᐊᕐᓯᒪᓕᕋᑕᕐᑎᓗᒍ. ᐱᓇᓱᑦᑎᓭᓐᓂᐊᓱᑎᒃ ᐊᒻᒪᓗ ᓄᕐᙯᓇᔨᐊᖃᕐᐸᓱᑎᒃ ᐱᓇᓱᑦᑎᓂᒃ, 

ᐃᓕᓭᔨᖃᓲᑦ ᐊᓪᓛᑦ ᐃᓕᓭᔨᐅᒍᓐᓇᓂᕐᒧᑦ ᐱᔭᕇᕈᑎᑖᕐᓯᒪᕋᑕᖕᖏᑐᓂᒃ. ᐃᓕᓴᕐᓂᓕᕆᔩᑦ ᐃᓪᓗᐃᓂᐊᕐᐸᒥᔪᑦ ᐃᓕᓭᔩᑦ 

ᐃᓪᓗᓭᓐᓂᐊᑎᓪᓗᒋᑦ “ᖃᓪᓗᓈᓂᒥᐅᑦ” ᐊᒻᒪᓗ ᑕᒪᒃᑯᐊ ᐱᓇᓱᑦᑎᑖᕆᔭᐅᒐᓗᐊᕋᒥᒃ ᐊᑐᐃᓐᓇᐅᕕᖃᓲᒍᑦᔭᖏᒻᒥᔪᑦ 

ᓵᖓᒋᐊᖃᖃᑦᑕᓚᖓᔭᒥᓂᒃ ᐱᓇᓱᒋᐊᕐᑐᓯᒪᓂᕐᒥᓂ. ᐃᓕᓭᔩᑦ ᐱᓇᓱᒋᐊᕐᑐᖃᑦᑕᖏᓐᓂᖏᓐᓄᑦ ᐃᓕᓵᑦ ᐃᓕᓴᖕᖏᑑᕙᑦᑐᑦ 

ᖃᐅᑕᒫᑦ. 



 

 

 

 

ᑯᐯᒻᒥ ᐅᓐᓂᓘᑎᓕᕆᔩᑦ ᐃᓱᒪᒋᔭᖃᕐᑐᑦ ᑯᐯᒃᑯᑦ ᐃᓕᓴᕐᓂᓕᕆᔨᒻᒪᕆᖏᑦ ᑕᑯᒐᓱᐊᑦᓯᐊᕆᐊᖃᕐᑐᕆᑦᓱᒋᑦ 2016-2025 

ᐃᓂᓪᓚᖓᐅᓯᓂᒃ ᐸᕐᓀᓯᒪᐅᑎᓕᐊᕕᕐᓂᒥᒃ ᑲᑎᕕᒃ ᐃᓕᓴᕐᓂᓕᕆᔨᒃᑯᓄᑦ ᒪᓂᓯᒪᔭᖓᓂᒃ ᐃᓪᓗᓭᑦ ᓴᓇᔭᐅᓂᑦᓴᖏᑦ 

ᐃᓚᒋᔭᐅᑎᓪᓗᒋᑦ (ᐅᓐᓂᑑᑎᓂ 4-ᒥᑦᑐᑦ). ᑯᐯᒃᑯᑦ ᐃᓕᓴᕐᓂᓕᕆᔨᒻᒪᕆᖏᑦ ᑫᓗᑐᐃᔪᑦᓴᐅᒋᕗᑦ ᐃᓕᓴᕐᕕᓂᒃ ᐳᕐᑐᓂᕐᓴᓂᒃ 

ᐃᓕᓐᓂᐊᑎᑦᓯᖃᑦᑕᖁᓗᒋᑦ ᓄᓇᖃᕐᖄᓯᒪᔪᓄᑦ ᐃᓕᖓᔪᓂᒃ ᐊᒻᒪᓗ ᐱᒋᐅᕐᑎᓯᒐᓱᐊᖃᑦᑕᓗᑎᒃ ᐃᓕᓐᓂᐊᑎᓗᒋᑦ ᐃᓄᐃᑦ 

ᓄᓇᕐᖄᓯᒪᔪᐃᓪᓗ ᐃᓕᓵᑦ (ᐅᓐᓂᑑᑎᓂ 5-ᒥᑦᑐᑦ). ᓴᐳᒻᒥᒋᐊᖃᕐᓱᑎᓪᓗ ᑖᒃᑯᓂᖓ ᐃᓕᓴᕐᕕᓂᒃ ᑕᒪᓐᓇ ᐱᑦᔪᑎᒋᓗᒍ. 

ᑭᖑᓪᓕᐹᒥ, ᑯᐯᒃᑯᑦ ᐃᓕᓴᕐᓂᓕᕆᔨᒻᒪᕆᖏᑦ ᐃᓕᓴᕐᓂᓕᕆᔨᓂᒃ ᐸᕐᓀᖃᑎᖃᓪᓚᕆᒋᐊᓖᑦ ᐅᓄᕐᓯᐅᒥᑎᒋᐊᑦᓴᐅᑎᒋᓗᒋᑦ 

ᐃᓕᓭᔨᐅᒍᓐᓇᑐᐃᑦ ᐃᓄᐃᑦ. ᑌᒣᒍᓐᓇᑐᐊᕈᑎᒃ ᐅᓄᕐᓯᐅᒥᒍᓐᓇᕋᔭᕐᒪᑕ ᐃᓇᖏᕐᑏᑦ ᐃᓕᓭᔨᓂᒃ (ᐅᓐᓂᑑᑎᓂ 6-ᒥᑦᑐᑦ 7-

ᒥᓗ)  

ᐃᓕᓵᑦ ᐊᕐᓱᕉᑎᓖᑦ ᐃᓗᓯᕐᓗᑐᐃᓪᓘᓃᑦ ᐱᑦᔪᔭᐅᓂᖏᑦ 

ᑯᐯᒻᒥ ᐅᓐᓂᓘᑎᓕᕆᔩᑦ ᑲᑎᕐᓱᐊᕆᓯᒪᔭᖏᑦ ᐅᖄᔭᐅᖃᑦᑕᑐᕕᓃᑦ ᖃᐅᔨᕕᐅᓯᒪᔪᑦ, ᐊᒥᓱᒻᒪᕇᑦ ᐃᓕᓵᑦ ᐊᕐᓱᕉᑎᓖᑦ 

ᐃᓕᓐᓂᐊᑕᒥᓂᒃ ᐃᓗᓯᕐᓗᑐᐃᓪᓘᓃᑦ ᖃᓄᕐᓘᓃᑦ ᐱᑦᔪᔭᐅᖕᖏᒪᕆᓐᓂᖏᓐᓂᒃ. ᓄᓇᕕᒻᒥ ᐃᓗᓯᓕᕆᔨᒃᑯᑦ ᐅᖃᕐᓯᒪᒻᒥᔪᑦ, 

ᐅᕕᒃᑫᑦ ᐃᓕᓴᕐᓂᖏᑦᑕ ᐱᑦᔪᔭᐅᒍᑎᖏᓐᓂᒃ ᐅᓚᐱᑕᐅᖃᑦᑕᓯᒪᓂᕃᑦᓱᑎᒃ ᐊᓯᐊᓄᑦ ᐃᓕᓐᓂᐊᕕᓐᓅᑕᐅᔪᕕᓃᑦ 

ᖃᖓᓪᓗᐊᒍᓂᐊᕋᓗᐊᕐᐸᑦ ᓅᑕᐅᑫᓐᓇᓯᒪᓚᖓᓂᖏᑦ ᐅᕝᕙᓘᓐᓃᑦ ᐃᓗᓯᓕᕆᔨᓄᑦ ᐱᑦᔪᔭᐅᒋᐊᖃᓕᑐᐊᕋᒥᒃ ᐃᓕᓴᕐᕕᓂ 

“ᖃᓪᓗᓈᓂ”. ᑌᒣᒻᒪᑦ ᑯᐯᒻᒥ ᐅᓐᓂᓘᑎᓕᕆᔩᑦ ᐅᓐᓂᑑᑎᖃᕐᐳᑦ ᑯᐯᒃᑯᑦ ᐃᓕᓴᕐᓂᓕᕆᔨᒻᒪᕆᖏᑦ ᐃᓗᓯᓕᕆᔨᒻᒪᕆᖏᓪᓗ 

ᓴᐳᒻᒥᒋᐊᖁᑦᓱᒋᑦ ᑲᑎᕕᒃᑯᑦ ᐃᓕᓴᕐᓂᓕᕆᔨᖏᓐᓂᒃ ᐊᒻᒪᓗ ᓄᓇᕕᒻᒥ ᐃᓗᓯᓕᕆᔨᒃᑯᓂᒃ ᐊᖏᖃᑎᒌᑦᓯᒪᐅᑎᑖᖁᑦᓱᒋᑦ 

ᐃᓗᓯᓕᕆᓂᕐᒧᑦ ᐃᓕᓴᕐᓂᓕᕆᓂᒃᑯᓗ ᐱᑦᔪᔨᒍᑏᑦ ᐱᑐᑦᓯᒪᐅᑎᒋᓚᖓᔭᒥᓂᒃ ᐱᑦᔪᔨᓂᕐᒥᒍᑦ ᓄᐃᑦᓯᒋᐊᖃᕐᑐᖁᑎᖃᕐᒥᔪᑦ 

(ᐅᑦᓂᑑᑎᓂ 8-ᒥᑦᑐᑦ) 

ᖃᐅᔨᔭᐅᔪᕕᓃᑦ ᐅᓐᓂᑑᑎᐅᓚᕿᔪᐃᓪᓗ ᐃᓕᓵᑦ ᐃᓕᓴᕆᐊᖃᑦᑕᖏᓐᓂᖏᑦ ᐱᓪᓗᒋᑦ 

ᑯᐯᒻᒥ ᐅᓐᓂᓘᑎᓕᕆᔩᑦ ᑕᑯᔪᕕᓃᑦ ᐃᓕᓵᑦ ᑲᖏᓱᓐᓂᖃᑦᓯᐊᕋᓗᐊᕐᓱᑎᒃ, ᑭᓯᐊᓂ ᐃᓚᖏᑦ ᐃᓕᓴᕆᐊᓲᒍᖕᖏᑐᐃᑦ 

ᐳᕐᑐᔪᕋᑕᐅᓂᖏᑦ ᖃᐅᔨᔪᕕᓃᑦ ᐅᓐᓂᓘᑎᓕᕆᔨᓄᑦ. ᐊᑦᔨᒌᑦᔭᖏᑦᑐᐃᑦ ᐱᑦᔪᑕᐅᑎᓪᓗᒋᑦ ᑌᒣᓐᓂᖏᓐᓄᑦ ᐊᒻᒪᓗ 

ᐱᑦᔪᑎᖃᑦᓯᐊᕋᑎᒃ ᐃᓕᓴᕆᐊᖃᑦᑕᖏᑦᑐᐃᑦ ᓱᒨᒻᒪᖔᑦ ᖃᐅᔨᒐᓱᐊᕐᑕᐅᖃᑦᑕᓲᒍᖕᖏᒋᐊᖏᑦ ᖃᐅᔨᔭᐅᓐᓂᒥᑦᓱᑎᒃ. 

ᐅᖄᔭᐅᖃᑦᑕᑐᕕᓃᑦ ᓄᐊᑕᕕᓃᑦ ᑐᖕᖓᕕᒋᑦᓱᒋᑦ, ᐃᓕᓐᓂᐊᕆᐊᖕᖏᑑᖃᑦᑕᕈᑕᐅᓲᓄᑦ ᐃᓚᒋᔭᐅᔪᖅ ᓯᓚᐅᑉ 

ᐃᑦᔨᓕᓲᒍᓂᖓᓄᑦ ᐃᒃᑮᓇᕐᑐᐊᓗᓕᑐᐊᕐᒪᑦ ᐃᓕᓵᓂᒃ ᐁᑦᓯᕋᐅᑏᑦ ᐃᖏᕐᕋᓯᓲᒍᖕᖏᓂᑯᖏᓐᓄᑦ. ᐊᒥᓱᐊᓗᐃᑦ ᐃᓕᓵᑦ 

ᐃᓕᓴᕆᐊᖕᖏᑑᓚᕿᓲᑦ ᑕᒪᓐᓇ ᐱᑦᔪᑕᐅᑎᓪᓗᒍ. ᑭᓯᐊᓂ, ᖃᑦᓯᓚᕇᑦ ᑕᒪᑐᒥᖓ ᐱᑦᔪᑎᖃᕐᓱᑎᒃ ᐃᓕᓴᕆᐊᖕᖏᑑᓲᒍᒻᒪᖔᑕ 

ᖃᐅᔨᒍᑎᑦᓴᓂᒃ ᓄᐊᑦᓯᔪᖃᓚᐅᕐᓯᒪᖕᖏᑐᖅ. ᑯᐯᒃᑯᑦ ᐃᓕᓴᕐᓂᓕᕆᔨᒻᒪᕆᖏᑦ ᓱᒧᑦ ᐃᓕᓵᑦ ᐃᓕᓴᕆᐊᖕᖏᑑᑲᑦᑕᓲᒍᒻᒪᖔᑕ 

ᓱᓇᒥᓪᓗ ᐱᑦᔪᑎᖃᕐᓱᑎᒃ ᖃᐅᔨᒍᑎᑦᓴᓂᒃ ᓄᐊᑕᐅᖃᑦᑕᖁᔨᒋᐊᖃᓕᕐᑐᑦ ᐃᓕᓴᕐᓂᓕᕆᔨᓄᑦ. ᑕᒪᒃᑯᐊ ᓱᓀᑦ ᐱᑦᔪᑎᐅᓲᑦ 

ᖃᐅᔨᒪᓕᕐᓗᒋᑦ ᖃᓄᕐᑑᕈᑕᐅᓪᓚᕆᒍᓐᓇᓂᕐᓴᐅᒐᔭᕐᒪᑕ ᐃᓕᓵᑦ ᐃᑲᔪᕐᓯᒪᔭᐅᓂᕐᓴᐅᓕᕐᓗᑎᓪᓗ ᑌᒣᓕᕋᔭᕐᒪᑕ ᐊᒻᒪᓗ 

ᐃᓕᓐᓂᐊᕕᒻᒥᓅᓂᕐᓴᐅᖃᑦᑕᕋᔭᕐᓱᑎᒃ ᑌᒪᖕᖓᓕᒫᖅ (ᐅᓐᓂᑑᑎᓂ 8-ᒥᑦᑐᑦ, 9-ᒥᓗ, 10-ᒥ ᐊᒻᒪᓗ 11-ᒥ) 

ᖃᐅᔨᔭᐅᔪᕕᓃᑦ ᐅᓐᓂᑑᑎᐅᓚᕿᔪᐃᓪᓗ ᐳᕐᑐᓂᕐᓴᒋᐊᓪᓚᓂᒃ ᐃᓕᓐᓂᐊᕈᑎᑦᓭᑦ ᐊᒻᒪᓗ ᐃᓄᒻᒪᕆᐅᓕᕐᑐᐃᑦ 

ᐃᓕᓐᓂᐊᓂᓕᕆᔭᐅᕕᖏᓐᓂ ᐳᕐᑐᓂᕐᓴᒋᐊᓪᓚᓂᒃ ᐃᓕᓐᓂᐊᕈᑎᑦᓴᓂᒃ ᐊᑐᐃᓐᓇᐅᕕᐅᒋᐊᖃᕐᓂᖏᑦ ᐱᓪᓗᒋᑦ. 

ᐳᕐᑐᓂᕐᓴᒋᐊᓪᓚᓂᒃ ᐃᓕᓐᓂᐊᕈᑎᑦᓯᒍᑎᑦᓴᓂᒃ ᐱᒋᐊᕐᑎᓯᕙᓪᓕᐊᒐᓱᐊᕐᓃᑦ ᐱᒍᓇᐅᕐᖂᑐᒐᓗᐊᑦ, ᐃᓕᓐᓂᐊᑎᑦᓯᒍᑎᑦᓴᓂᒃ 

ᓄᓇᕕᒻᒥ ᐅᕕᒐᕐᑐᓂᒃ ᐊᕐᓱᕈᓐᓇᑑᖏᓐᓇᖁᖅ ᐊᑦᔨᒌᖕᖏᑐᐃᑦ ᐱᑦᔪᑎᐅᑎᓪᓗᒋᑦ. ᑯᐯᒻᒥ ᐅᓐᓂᓘᑎᓕᕆᔩᑦ ᑯᐯᒃᑯᑦ 

ᐃᓕᓴᕐᓂᓕᕆᔨᒻᒪᕆᒃᑯᖏᓐᓂᒃ ᐱᓇᓱᐊᖃᑎᖃᕐᑐᓴᐅᔪᕆᑦᓯᕗᑦ ᑲᑎᕕᒃ ᐃᓕᓴᕐᓂᓕᕆᔨᒃᑯᓂᒃ ᐳᕐᑐᓂᕐᓴᒋᐊᓪᓚᓂᒃ 

ᐃᓕᓭᒍᑎᑦᓴᓕᐅᖃᑎᒋᓗᒋᑦ ᐊᑐᐃᓐᓇᖃᕐᕕᐅᑎᒐᓱᐊᕐᓗᒋᑦ ᐳᕐᑐᓂᕐᓴᒋᐊᓪᓚᓂᒃ ᐃᓕᓐᓂᐊᕋᑦᓴᖏᓐᓂᒃ ᐃᓕᓵᑦ ᓄᓇᕕᒻᒥ. 

ᓴᐳᒻᒥᒋᐊᖃᕐᒥᔪᑦ ᑲᑎᕕᒃ ᐃᓕᓴᕐᓂᓕᕆᔨᓂᒃ ᑐᑦᓯᕃᕕᐅᓯᒪᒍᑎᒋᔭᒥᓂᒃ ᐃᓄᒻᒪᕇᑦ ᐃᓕᓐᓂᐊᓂᓕᕆᔭᐅᕕᖏᓐᓂ 

ᐳᕐᑐᓂᕐᓴᒋᐊᓪᓚᓂᒃ ᐃᓕᓐᓂᐊᑎᑦᓯᒍᑎᑦᓴᓂᒃ ᓄᓇᕕᒻᒥ ᓄᐃᑦᓯᒐᓱᐊᕐᑎᓗᒋᑦ ᐃᑲᔪᕐᑕᐅᒍᒪᓯᒪᒻᒪᑕ (ᐅᓐᓂᑑᑎᓂ 12-ᒥᑦᑐᑦ 

13-ᒥᓗ). 

ᐃᓱᓕᒋᐊᕈᑎᒋᓗᒋᑦ: ᑯᐯᒃᑯᑦ ᐃᓕᓴᕐᓂᓕᕆᔨᒻᒪᕆᖏᑦ ᑲᒪᒋᒋᐊᓕᒻᒥᓂᒃ ᑲᒪᑦᓯᐊᕆᐊᓖᑦ ᐃᓘᓐᓇᓯᐊᖏᓐᓂᒃ. 

ᑯᐯᒃᑯᑦ ᐃᓕᓴᕐᓂᓕᕆᔨᒻᒪᕆᖏᑦ ᑮᓇᐅᔭᖃᕐᑎᓯᑦᓯᐊᖃᑦᑕᕆᐊᓖᑦ ᑲᑎᕕᒃ ᐃᓕᓴᕐᓂᓕᕆᔩᑦ ᐊᐅᓚᑦᓯᓂᓕᕆᒍᑎᖏᓐᓂᒃ 

ᑮᓇᐅᔭᖃᕐᑎᓯᖃᑦᑕᓗᑎᓪᓗ ᐃᑲᔪᕐᓯᒪᑦᓯᐊᓗᒋᑦ ᑎᓕᔭᐅᒪᐅᑎᒥᓂᒃ ᑲᔪᓯᑎᑦᓯᓯᐊᕈᓐᓇᓂᕐᓴᐅᓂᐊᕐᒪᑕ. ᑯᐯᒻᒥ 

ᐅᓐᓂᓘᑎᓕᕆᔩᑦ ᐃᓱᒪᒋᔭᖃᕐᑐᑦ ᑯᐯᒃᑯᑦ ᐃᓕᓴᕐᓂᓕᕆᔨᒻᒪᕆᖏᓐᓂᒃ ᑲᒪᒋᒋᐊᓕᓕᒫᒥᓂᒃ ᑲᒪᒋᐊᓚᖓᑐᐊᕈᑎᒃ ᑲᑎᕕᒃ  



 

 

 

 

ᐃᓕᓴᕐᓂᓕᕆᔨᓂᒃ ᓄᓇᕕᒻᒥᐅᓂᓪᓗ, ᐃᓕᓴᕐᓂᓕᕆᓂᐅᑉ ᐋᕐᕿᓱᕐᓯᒪᓂᖏᓐᓅᓕᖓᔪᓂᒃ ᓄᓇᕕᒻᒥ ᖃᒻᒥᓂᑕᐅᓂᕐᐹᓂᒃ 

ᑲᑎᕐᓱᐊᒍᖃᑦᑕᓯᒪᑦᓱᑎᒃ ᖃᐅᔨᐅᓴᑎᐅᔪᕕᓂᕐᓂᒃ ᐊᑐᕐᑕᐅᔪᑦᓴᖁᑎᖃᕐᑐᑦ ᑯᐯᒻᒥ ᐅᓐᓂᓘᑎᓕᕆᔩᑦ (ᐅᓐᓂᑑᑎᓂ 14-ᒥᑦᑐᑦ). 

ᑯᐯᒃᑯᑦ ᐃᓕᓴᕐᓂᓕᕆᔨᒻᒪᕆᖏᑦ ᑲᑎᕕᒃ ᐃᓕᓴᕐᓂᓕᕆᔨᓂᒃ ᑲᔪᓯᖏᓐᓇᓕᒫᕐᑐᒥᒃ ᐱᓇᓱᐊᖃᑎᖃᑦᓯᐊᖏᓐᓇᕆᐊᓖᑦ, 

ᐱᑦᓯᐊᓗᑎᒃ ᑕᑎᒋᓇᑦᓯᐊᓗᑎᓪᓗ ᐊᒻᒪᓗ ᓄᐃᑕᑦᓯᐊᓗᑎᒃ ᓱᓕᑦᓯᐊᓂᒃᑯᑦ ᐱᓇᓱᐊᖃᑎᒌᒍᑎᒋᓚᖓᔭᒥᓂᒃ ᓄᐃᑦᓯᒐᓱᐊᕐᓗᑎᑦ 

(ᐅᓐᓂᑑᑎᓂ 15-ᒥᑦᑐᑦ) ᖃᓄᕐᑑᕈᑎᖃᕆᐊᓖᑦ ᑯᐯᒃᑯᑦ ᐃᓕᓴᕐᓂᓕᕆᔨᒻᒪᕆᖏᑦ ᒫᓐᓇᓴᐅᑎᒋᒃᑯᑦ 

ᐊᐅᓚᑦᔭᕆᐊᕈᑎᖃᑦᓴᐅᑎᒋᓗᑎᒃ ᐊᖏᖃᑎᒌᑦᓯᒪᓂᒃᑯᑦ ᐊᖏᖃᑎᒋᓯᒪᑦᓯᐊᓗᒋᑦ ᐃᓄᐃᑦ ᓲᓱᒋᑦᓯᐊᓗᒋᓪᓗ ᐊᒻᒪᓗ 

ᐃᓕᓴᕐᓂᓕᕆᑦᓯᐊᕈᒪᓂᖏᑦ ᐋᕐᕿᓯᒪᑦᓯᐊᑐᕐᑎᒍᑦ ᐱᐅᓂᕐᓴᓂᒃ ᐃᓕᓐᓂᐊᑎᑦᓯᒍᒪᓂᖃᕐᒪᑕ ᐃᓄᐃᑦ. 

ᐱᕙᓪᓕᐊᒍᑕᐅᒋᐊᖃᕐᐳᑦ ᐃᓕᓴᕐᓂᓕᕆᓂᕐᓄᑦ ᐱᑦᔪᔭᐅᒍᑏᑦ ᓄᓇᕕᒻᒥ ᑭᖕᖒᒪᒋᔭᖏᑦᑎᒍᕐᑎᓗᒋᑦ ᐃᓄᐃᑦ 

ᓈᒻᒪᓈᕐᓯᒪᓂᕐᓴᐅᒐᔭᕐᑐᑦ ᑯᐯᒃᑯᑦ ᐃᓕᓴᕐᓂᓕᕆᔨᒻᒪᕆᖏᑦ ᑲᒪᒋᒋᐊᓕᒻᒥᓂᒃ ᑲᒪᑦᓯᐊᓂᕐᓴᐅᓯᑐᐊᕐᐸᑕ, ᐊᕐᓱᕉᑎᒋᓪᓚᕆᓪᓗᒋᑦ 

ᖃᓄᕐᑑᖃᑎᖃᕐᓗᑎᒃ ᑲᑎᕕᒃ ᐃᓕᓴᕐᓂᓕᕆᔨᓂᒃ. ᐊᑐᓕᕐᑎᑕᐅᑉᐸᑕ ᐅᓐᓂᑑᑎᓕᐊᕆᔭᐅᓯᒪᔪᐃᑦ ᑖᒃᑯᓇᓂ ᑐᓴᕐᑎᓯᐅᑎᓂ 

ᐃᓕᓴᕐᓂᓕᕆᓂᐅᑉ ᐱᑦᔪᔨᒍᑎᒋᒋᐊᓕᖏᑦ ᐊᑐᕐᓂᖃᕐᓂᓴᐅᒐᔭᕐᑐᑦ ᓄᓇᕕᒻᒥ, ᓄᓇᕕᒻᒥᐅᑦ ᑭᖕᖒᒪᒋᔭᖏᑦᑎᒍᑦ ᐊᒻᒪᓗ 

ᑲᒪᒋᔭᖃᕐᓂᓴᐅᒍᓐᓇᓯᒐᔭᕐᓱᑎᒃ ᓈᒻᒪᒋᔭᐅᓂᕐᓴᐅᓂᐊᕐᒪᑕ ᑯᐯᒻᒥᐅᓕᒫᓄᑦ. 

ᑯᐯᒻᒥ ᐅᓐᓂᓘᑎᓕᕆᔩᑦ ᐅᖃᕆᐊᓪᓚᕈᒪᒋᕗᑦ ᐃᓕᓴᕐᓂᓕᕆᓂᒃᑯᑦ ᐱᑦᔪᔨᒍᑎᓂᒃ ᓄᓇᕕᒻᒥ ᐱᐅᓯᐅᒥᒋᐊᕐᑎᓯᒍᒪᔪᖃᕈᓂ, 

ᐃᓪᓗᓴᖃᑦᓯᐊᖏᓐᓃᑦ ᑲᒪᒋᔭᐅᖃᑕᐅᔪᑦᓴᐅᓂᖏᓐᓂᒃ. ᐃᓪᓗᐃᑦ ᐊᒥᓲᓗᐊᕐᑐᓂᒃ ᐃᓄᑦᑕᖃᓲᒍᒻᒪᑕ ᓄᓇᓕᓐᓂ ᐊᒥᓱᓂ 

ᐃᓄᐃᑦ ᐃᓕᓴᕐᓂᓕᕆᔨᓄᑦ ᐃᓪᓗᓭᓐᓂᐊᓂᖅ ᐱᑦᔪᔭᐅᑦᓯᐊᖏᐅᑎᐅᕙᒻᒥᒪᑦ, ᐃᓗᓭᓐᓂᐊᕆᐊᖃᑦᔭᖏᒻᒪᑕ ᐃᓄᐃᑦ 

ᐱᒍᓐᓇᓯᐊᕆᐊᖃᕐᒥᒪᖏᑦ. ᑮᓇᐅᔭᕐᑐᓚᖓᒻᒪᕆᒍᓇᐅᔪᒐᓗᐊᖅ ᑕᒪᒃᑯᐊ ᐋᕐᕿᑕᐅᒋᐊᑦᓯᐊᕆᐊᓖᑦ ᐋᕐᕿᓱᒐᓱᐊᕐᓗᒋᑦ, 

ᑕᒃᑯᐊᓗ ᑐᓴᕐᑎᓯᐅᑏᑦ ᑮᓇᐅᔭᐅᔭᓄᑦ ᐃᓕᖓᔪᓂᒃ ᐊᓪᓚᓯᒪᖕᖏᑑᒐᓗᐊᑦ, ᑭᓯᐊᓂ ᐊᖓᔪᕐᖄᐅᕕᖃᕐᑐᐃᑦ 

ᐱᓇᓱᖃᑎᐅᒋᐊᖃᓚᖓᔪᑦ ᐊᕗᖓᐅᓕᔪᓂᒃ ᐋᕐᖀᓯᒪᐅᑎᑦᓴᓂᒃ ᐱᕙᓪᓕᐊᒐᓱᐊᓚᖓᑐᐊᕈᑎᒃ (ᐅᓐᓂᑑᑎᓂ 1-ᒥᑦᑐᑦ). 

 


